Vendim nr. 13, datë 13.02.2009

Kolegji i Gjykatës Kushtetuese të Republikës së Shqipërisë, i përbërë nga:
Sokol Sadushi,
Anëtar     i Gjykatës Kushtetuese


Admir Thanza,
Anëtar     i
    “
       “


Vitore Tusha,

Anëtare   e
    “
       “


në datë 13.02.2009, mori në shqyrtim paraprak kërkesën me nr.13 Akti, që i përket:

K Ë R K U E S:      
NERIMAN PRENI, ETJ
O B J E K T I: 
Shfuqizimin si antikushtetues të vendimeve nr.301, datë 15.12.2006 të Gjykatës së Apelit Tiranë dhe nr.175, datë 08.02.2008 të Kolegjit Civil të Gjykatës së Lartë.

Kërkuesit, të cilët janë kreditorë të ish firmave rentiere, konkretisht “VEFA” sh.p.k., i janë drejtuar Gjykatës Kushtetuese me pretendimin e cenimit të së drejtës për t’iu drejtuar gjykatës për shkak të arsyetimit të gabuar në lidhje me llogaritjen e afatit të paraqitjes së ankimit në gjykatën e apelit.

Kolegji i Gjykatës Kushtetuese, pasi shqyrtoi kërkesën, dokumentet shoqëruese dhe bisedoi çështjen në tërësi,
V Ë R E N:


Kërkuesit, në bazë të ligjit nr.8360, datë 10.06.1998 “Për kriteret dhe mënyrën e shpërndarjes së pasurisë personave juridikë jo bankarë që kanë marrë hua nga publiku i gjerë”, nëpërmjet përfaqësueses së tyre Neriman Preni, më datë 06.06.2005 i janë drejtuar “Grupit Mbikqyrës për ish kompaninë “VEFA”” për t’u paguar shumën që kjo Shoqëri u detyrohej. Në përgjigje të kërkesës së bërë, administratorët, me shkresën nr.65, datë 21.04.2006, kanë refuzuar dhënien e pagesës, duke arsyetuar se kontrata përkatëse është mbyllur pasi tërheqjet nga ana e kërkuesit janë më të mëdha se kapitalet e depozituara.


Mbi bazën e kësaj përgjigjeje, kërkuesja i është drejtuar Gjykatës së Apelit Tiranë, e cila ka rrëzuar kërkesë padinë me arsyetimin se “paraqitja e shkresës së Grupit Mbikqyrës, datë 24.05.2006, si përgjigje e dhënë kërkesës së saj në një procedurë administrative, nuk presupozon qënien e kërkesë padisë të paraqitur në afatin e kërkuar nga ligji. Përveç kësaj, nga pala paditëse nuk është kërkuar rivendosje në afat të kërkimit të saj”.


Vendimi i mësipërm është lënë jë fuqi nga Kolegji Civil i Gjykatës së Lartë.

Gjykata Kushtetuese, me vendimin e saj nr.104, datë 19.09.2008, ka vendosur moskalimin e çështjes për shqyrtim në seancë plenare.


Kolegji i Gjykatës Kushtetuese konstaton, se pretendimet e parashtruara nga kërkuesi nuk përmbajnë shkaqe të tilla që ta bëjnë procesin të parregullt nga pikëpamja kushtetuese. Pretendimet e parashtruara, të cilat janë të njëjta me ato të paraqitura në kërkesën e mëparshme, janë trajtuar në vendimin e moskalimit nr.104, datë 19.09.2008. 

PËR KËTO ARSYE;
Kolegji i  Gjykatës Kushtetuese të Republikës së Shqipërisë, në bazë të nenit 31/3 të ligjit nr.8577, datë 10.02.2000, “Për organizimin dhe funksionimin e Gjykatës Kushtetuese të Republikës së Shqipërisë”,

V E N D O S I:
Moskalimin e çështjes për shqyrtim në seancë plenare.

